
KINA 
PEKING – XIAN – ŠANGAJ 

9 DANA / HOTELI 4* - TURKISH AIRLINES 
 

TERMIN I PROGRAM PUTOVANJA: 08.11.-16.11.2026. 
 

1. DAN /08.11./ SARAJEVO – ISTANBUL 
Okupljanje putnika na aerodromu Sarajevo u dogovoreno vrijeme 3h prije leta. Nakon carinskih i graničnih formalnosti 
let za Istanbul u 08:15h sa Turkish Airlines-om na letu TK 1026. Dolazak u Istanbul u 12:15h. Presjedanje na let za 
Peking u 17:05h. 
 
2. DAN /09.11./ ISTANBUL - PEKING 
Dolazak u Peking u 07:15 sati letom TK196. Po slijetanju na Međunarodni aerodrom u Pekingu, susret sa lokalnim 
vodičem koji govori engleski jezik i transfer prema hotelu. Predviđen je rani check-in u hotel kako bi se putnici mogli 
odmoriti nakon dugog leta i osvježiti prije početka razgledanja. Nakon kraćeg odmora slijedi odlazak prema jednom od 
najvećih svjetskih čuda – Velikom kineskom zidu. Ovaj dio zida poznat je po impresivnim planinskim pejzažima, 
historijskom značaju i jednoj od najljepših lokacija za upoznavanje sa ovom veličanstvenom građevinom. Šetnja uz 
drevne zidine pruža priliku da se osjeti atmosfera prošlih vremena i uživa u panoramskom pogledu na okolne planine. 
(Vožnja žičarom nije uključena.) U poslijepodnevnim satima posjeta Olimpijskom parku u Pekingu, simbolu modernog 
kineskog razvoja i domaćinu Olimpijskih igara 2008. godine. Foto-pauza kod impresivnog Nacionalnog stadiona „Bird’s 
Nest“, jedne od najprepoznatljivijih arhitektonskih građevina Pekinga, kao i mogućnost uživanja u ambijentu ovog 
futurističkog kompleksa. Povratak u hotel. Slobodno vrijeme za odmor i individualne aktivnosti. Noćenje u Pekingu. 
 
3. DAN /10.11./ PEKING – ZABRANJENI GRAD, HRAM NEBA 
Nakon doručka u hotelu slijedi nastavak upoznavanja sa historijskim i kulturnim znamenitostima Pekinga. Šetnja preko 
impozantnog Trga Tiananmen, jednog od najvećih javnih trgova na svijetu i mjesta od izuzetnog značaja za kinesku 
historiju. Okružen važnim državnim građevinama, trg predstavlja simbol modernog Pekinga i jedno od 
najprepoznatljivijih mjesta u Kini. Nastavak obilaska do veličanstvenog Zabranjenog grada – nekadašnje carske palače 
dinastija Ming i Qing, koja je više od 500 godina bila dom kineskih careva i političko središte zemlje. Ovaj impresivni 
kompleks, okružen visokim zidinama i zaštitnim jarkom, prostire se na više od 720.000 m² i obuhvata brojne palače, 
dvorišta, vrtove i hramove. Tokom šetnje kroz kompleks upoznat ćete se sa raskošnom carskom arhitekturom, 
bogatom tradicijom i pričama iz vremena kineskih careva. U poslijepodnevnim satima posjeta Hramu Neba, jednom od 
najvažnijih vjerskih i arhitektonskih spomenika Pekinga. Ovaj jedinstveni kompleks poznat je po svojoj savršenoj 
harmoniji oblika, boja i prostora, a upravo su ovdje kineski carevi nekada održavali ceremonije molitve za dobru žetvu i 
blagostanje naroda. Šetnja kroz okolne parkove pruža priliku da se osjeti mirnija strana grada i svakodnevni život 
lokalnog stanovništva. Transfer nazad do hotela. Slobodno vrijeme za odmor i individualne aktivnosti. Noćenje u 
Pekingu. 
 
4. DAN /11.11./ PEKING – LJETNA PALAČA - XI’AN 
Nakon doručka nastavak obilaska Pekinga posjetom jednoj od najljepših carskih građevina – Ljetnoj palači, nekadašnjoj 
raskošnoj ljetnoj rezidenciji kineskih careva i njihovih porodica. Smještena uz obale slikovitog jezera Kunming, ova 
prostrana carska bašta predstavlja savršen spoj prirode, arhitekture i umjetnosti. Tokom šetnje kroz kompleks uživat 
ćete u prekrasnim pejzažima, tradicionalnim paviljonima, elegantnim mostovima i uređenim vrtovima koji su 
stoljećima služili kao mjesto odmora i bijeg od gradske vreve. Posebnu pažnju privlači Dugi hodnik (Long Corridor), 

ukrašen brojnim umjetničkim detaljima, kao i panoramski pogledi na jezero i okolne brežuljke. Nakon obilaska slijedi 
transfer do željezničke stanice i ukrcaj na brzi voz prema Xi’anu (2. klasa, voz G361 u 05:05/19:23 ili sličan – prema 
dostupnosti). Putovanje kineskom brzom željeznicom pruža priliku da se upozna savremeno lice zemlje i uživa u 
udobnoj vožnji kroz raznolike pejzaže Kine. Po dolasku u Xi’an, jedan od najstarijih kineskih gradova i nekadašnju 
prijestolnicu brojnih dinastija, susret sa lokalnim predstavnikom i transfer do hotela. Smještaj i odmor nakon 
putovanja. Noćenje u Xi’anu. 
 
5. DAN /12.11./ XI’AN 
Nakon doručka slijedi odlazak do jedne od najimpresivnijih arheoloških atrakcija svijeta – Terakota vojske, 
jedinstvenog kompleksa koji svjedoči o moći i veličini prve kineske carske dinastije. Otkriće hiljada glinenih vojnika, 
konja i ratnih kola iz 3. stoljeća prije nove ere smatra se jednim od najvećih arheoloških otkrića modernog doba. 
Tokom obilaska upoznat ćete se sa pričom o caru Qin Shi Huangu i njegovoj nekadašnjoj grobnici, te vidjeti redove 
terakota ratnika koji su stoljećima čuvali put u zagrobni život prvog kineskog cara. Posjeta radionici za izradu terakota 
figura pruža priliku da se upozna tradicionalna tehnika izrade ovih prepoznatljivih skulptura i pogledaju vještine 
lokalnih majstora. U nastavku obilaska posjeta drevnim gradskim zidinama Xi’ana, jednim od najbolje očuvanih 
odbrambenih sistema u Kini. Šetnja ili vožnja biciklom po zidinama (opcionalno) pruža odličan pogled na stari i moderni 
dio grada. Nastavak do Velike pagode Divlje guske (Big Wild Goose Pagoda), jednog od najpoznatijih simbola Xi’ana i 
važnog budističkog spomenika iz perioda dinastije Tang. Ova elegantna građevina bila je važan centar za prevođenje i 
čuvanje budističkih spisa, a danas predstavlja jednu od najvažnijih historijskih znamenitosti grada. U večernjim satima 
mogućnost fakultativnog programa – tradicionalna večera sa knedlama (Dumpling Banquet) uz atraktivan plesni 
nastup inspirisan zlatnim periodom dinastije Tang. Kroz muziku, kostime i koreografiju prikazuje se bogata kultura 
jednog od najvažnijih razdoblja kineske historije. Povratak u hotel. 
 
6. DAN /13.11./ XI’AN – ŠANGAJ 
Nakon doručka nastavak razgledanja Xi’ana, grada koji je stoljećima bio jedno od najvažnijih kulturnih, trgovačkih i 
političkih središta Kine, posebno kao početna tačka drevnog Puta svile. Posjeta Velikoj džamiji u Xi’anu, jednom od 
najstarijih i najznačajnijih islamskih spomenika u Kini. Ovaj jedinstveni kompleks predstavlja spoj kineske tradicionalne 
arhitekture i islamske kulture, bez klasičnih obilježja arapskih džamija. Tokom šetnje kroz mirna dvorišta, ukrašene 
prolaze i tradicionalne vrtove moguće je upoznati bogatu historiju muslimanske zajednice koja je stoljećima živjela u 
ovom gradu. Nastavak obilaska kroz živopisnu Muslimansku četvrt, jednu od najpoznatijih zona Xi’ana, poznatu po 
uskim ulicama, tradicionalnim zanatskim radnjama i bogatoj ponudi lokalne hrane. Ovo je idealno mjesto za osjetiti 
svakodnevni život grada, upoznati lokalne običaje i uživati u autentičnoj atmosferi starog Xi’ana. Transfer do 
aerodroma i let za Šangaj (HU7841 u 15:30/18:00 ili sličan, prema dostupnosti). Po dolasku u Šangaj, najveći kineski 
grad i jedan od najvažnijih finansijskih centara Azije, susret sa lokalnim vodičem i transfer do hotela. Smještaj i 
slobodno vrijeme za odmor ili individualne aktivnosti. Noćenje u Šangaju. 
 
7. DAN /14.11./ ŠANGAJ 
Nakon doručka slijedi upoznavanje sa Šangajem, fascinantnim spojem tradicionalne kineske kulture i modernog 
urbanog života. Obilazak započinje šetnjom kroz Stari grad Šangaja, historijsko područje koje je sačuvalo duh 
nekadašnjeg grada kroz tradicionalne ulice, male prodavnice, zanatske radnje i karakterističnu arhitekturu. Posjeta vrtu 
Yu Yuan (Yu Garden), jednom od najljepših klasičnih kineskih vrtova iz perioda dinastije Ming. Ovaj mirni kompleks 
predstavlja savršenu harmoniju prirode i arhitekture, sa elegantnim paviljonima, kamenim stijenama, jezercima i 
ukrasnim mostovima. Tokom šetnje kroz vrtove upoznat ćete tradicionalnu filozofiju kineskog uređenja prostora i 
uživati u atmosferi nekadašnjeg carskog doba. U poslijepodnevnim satima posjeta Hramu Žadnog Bude, jednom od 
najpoznatijih budističkih hramova u Šangaju. Hram je posebno poznat po dragocjenim statuama Bude isklesanim od 
žada, kao i po mirnoj atmosferi koja pruža uvid u duhovnu tradiciju Kine. Nastavak obilaska do čuvene Nanjing Road, 
jedne od najpoznatijih trgovačkih ulica u Kini i simbola modernog Šangaja. Ova živahna avenija prepuna je trgovina, 
historijskih zgrada, svjetlećih reklama i predstavlja jedno od omiljenih mjesta za šetnju i doživljaj energije grada. U 
večernjim satima mogućnost fakultativnog programa – kineska akrobatska predstava, spektakularni prikaz vještine, 
preciznosti i tradicionalne kineske umjetnosti izvođenja. Povratak u hotel. Noćenje u Šangaju. 

8. DAN /15.11./ ŠANGAJ 
Nakon doručka posjeta Šangajskom muzeju, gdje se nalazi bogata kolekcija kineske umjetnosti i historijskih artefakata. 
Kratka šetnja kroz People’s Square, centralni gradski trg i važnu kulturnu i administrativnu zonu Šangaja. Obilazak 
moderne četvrti Pudong, simbola savremenog Šangaja i njegovog brzog razvoja. Uspon na vidikovac tornja Jin Mao ili 
Shanghai World Financial Center, s kojeg se pruža panoramski pogled na cijeli grad.U dogovoreno vrijeme transfer do 
aerodroma i let za povratak. Nakon doručka, posjeta Šangajskom muzeju i šetnja Narodnim trgom (People’s Square). 
Nakon ručka obilazak ekonomske zone Pudong. Uspon na vidikovac tornja Jin Mao ili Shanghai World Financial Center, 
odakle se pruža panoramski pogled na grad. Transfer do aerodroma radi leta za povratak. 
 
9. DAN /16.11./ ŠANGAJ – ISTANBUL - SARAJEVO 
Let za Istanbul u 10:00h na letu TK 89. Slijetanje u Istanbul u 17:10h. Presjedanje na let za Sarajevo u 21:10h na letu TK 
1201. Dolazak u Sarajevo je predviđen u 21:05h. Sva vremena su lokalna. 

 
 
 
 
 

PROMO CIJENA ZA PRVIH 5 UPLATA – 4.299 KM 
REDOVNA CIJENA – 4.499 KM 

 
 
 

 
U cijenu programa je uključeno: 

• Avio prevoz na relaciji Sarajevo – Istanbul - Peking/Šangaj- Istanbul - Sarajevo 
• AERODROMSKE TAKSE 
• Transfer aerodrom – hotel - aerodrom 
• Smještaj u hotelima u 1/2 sobi na bazi 7 noćenja sa doručkom 
• Pratilac putovanja na bazi 15 prijava 
• Aviokarta za unutarnji let Xian - Šangaj 
• Brzi voz na relaciji Peking - Xian 
• Izleti prema programu 
• Vodič na engleskom jeziku 

 
 U cijenu programa nije uključeno: 

• Napojnice (3 dolara po danu po osobi) 
• Putno zdravstveno osiguranje / osiguranje od otkaza – preporučujemo! 
• Fakultativni izleti (biće naknadno objavljeni) 
• Ulaznice prema programu 

